MINUTI 

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
LAQGĦA NRU. 96
L-Ġimgħa, 17 ta’ Novembru 2006.  

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fl-4.02 p.m.
L-Onor Jason Azzopardi, President tal-Kumitat, ippresieda.
PREŻENTI:  L-Onor Michael Asciak, l-Onor Leo Brincat, l-Onor Mario de Marco, l-Onor Jose’ Herrera, l-Onor Clyde Puli u l-Onor George Vella.
Mr Joseph Camilleri, research analyst mal-Kumitat Permanenti dwar l-Affarijiet Barranin u Ewropej.
Assenti:  Il-Ministru għall-Affarijiet Barranin u l-Onor Evarist Bartolo.
Il-President tal-Kumitat talab il-permess tal-Kumitat biex matul l-introduzzjoni tal-laqgħa jkunu jistgħu jittieħdu xi ritratti u/jew filmati.  Il-Kumitat qabel.

LAQGĦA MA’ SULEIMAN ELSHAHUMI, SEGRETARJU GĦALL-AFFARIJIET BARRANIN TAL-KUNGRESS ĠENERALI TAL-POPLU TAL-LIBJA.  
Is-Segretarju għall-Affarijiet Barranin tal-Kungress Ġenerali tal-Poplu tal-Libja Suleiman Elshahumi, li kien akkumpanjat mill-E.T. Dr Saad Elshalmani, Ambaxxatur tal-Libja f’Malta, tkellem fuq diversi suġġetti, fosthom, li:-


(i) għalkemm jista’ jkun hemm xi problemi bejn Malta u l-Libja, dawn il-problemi 
ndividwali m’għandhomx itappnu r-relazzjonijiet bilaterali tajbin ta’ bejn iż-żewġ 
pajjiżi ġirien;

(ii) jeżistu diffikultajiet, fosthom, dwar il-ħtieġa ta’ visa għaċ-ċittadini Libjani biex 
iżuru Malta u t-tariffi fuq l-importazzjoni ta’ prodotti mill-Libja li dwarhom wieħed 
irid jiddiskuti aktar;

(iii) il-Libja hija konxja mill-problema li Malta għandha bl-immigrazzjoni rregolari, 
li anke l-Libja għandha din il-problema bħala pajjiż ta’ transitu kif ukoll li l-Libja qed 
tagħmel il-parti tagħha biex jiġi affrontat dan il-fenomenu;

(iv) ir-relazzjonijiet bejn Malta u l-Libja għad għandhom fejn jitjiebu u jissaħħu 
f’ħafna oqsma speċjalment fil-qasam ekonomiku;


(v) minbarra l-kuntatt bejn il-gvernijiet, hemm bżonn li jiżdied il-kuntatt bejn iż-żewġ 
popli u anke fuq bażi parlamentari billi jkun hemm aktar laqgħat bejn il-Kumitat 
għall-Affarijiet Barranin u Ewropej u l-Kumitat għall-Affarijiet Barranin tal-Kungress 
Ġenerali tal-Poplu Libjan; u

(vi) l-laqgħa Interministerjali bejn l-Unjoni Ewropea u l-Afrika li kienet se tinżamm fi 
Tripoli l-Libja fil-21 u t-22 ta’ Novembru 2006 kellha tkun opportunita’ tajba biex 
jikber id-djalogu bejn iż-żewġ naħat.

Il-Membri tal-Kumitat semmew diversi kwestjonijiet li dwarhom għandu jkun hemm aktar koperazzjoni, fosthom, l-immigrazzjoni rregolari, is-sajd, l-esplorazzjoni konġunta għaż-żejt, kif Malta bħala Stat Membru fl-Unjoni Ewropea (UE) tista’ tgħin biex jissaħħu r-relazzjonijiet bejn l-UE u l-Libja,  il-fatt li l-Libja mhix parti mill-Euro-Mediterranean Parliamentary Assembly (EMPA) u kwestjonijiet internazzjonali bħal Lvant Nofsani u l-Iran.
Iċ-Chairperson tal-Kumitat dwar l-Affarijiet Barranin u Ewropej għamel stedina biex delegazzjoni mill-Kumitat dwar l-Affarijiet Barranin tal-Kungress Ġenerali tal-Poplu Libjan iżżur Malta fl-2007.  Iż-żewġ naħat qablu dwar il-ħtieġa li għandhom jinżammu laqgħat regolari bejn iż-żewġ Kumitati darbtejn fis-sena.

Wara kien hemm diskussjoni.
Fil-5.13 p.m. il-Kumitat aġġorna għal data u b’aġenda li tiġi komunikata aktar tard.     

